
NOHOLMU L-HOLMA TA’ ALLA

Ghalkemm mhix haga sabiha, imma spiss jigrilna li nsibu ruhna fis-sandli ta’ San Guzepp!
Meta sar jaf li Marija kienet ged tistenna tarbija mhux minn tieghu, Guzeppi dahal fi krizi
ghax ma kienx jaf x’ser jagbad jaghmel. Skont il-ligi, f’dik il-kundizzjoni Marija kienet tajba
ghar-rimi! Guzeppi kien ghadu fil-ghama dwar x’kien sehh f’Marija u ghalhekk kien fid-dmir
li jimxi mal-ligi ta” Mose li kienet tghid li jekk ir-ragel ma jsibx provi tax-xbubija tax-xebba,
dan jiehu “t-tifla fil-bieb ta’ missierha, u jhaggruha l-irgiel tal-belt taghha sakemm tmut ghax
tkun ghamlet ghajb f’Izrael li zniet f’dar missierha. Hekk int teqred il-hazen minn go nofsok”
(Dt 22:20-21). Fl-istess waqt, Guzeppi kien ihobbha lil Marija u ghalhekk thawwad: jobdi 1-
ligi jew ihenn ghall-mahbuba tieghu? Guzeppi kien makakk u “ghamel il-hsieb li jibghatha
bil-mohbi tan-nies” (Lq 1:19). B’dan il-mod Guzeppi kien ser ikun ged josserva I-ligi imma
fl-istess waqt isalvalha wiccha.

Imma 1-Vangelu jghidilna li Guzeppi raqad u holom — Guzeppi holom il-holma ta’ Alla. Alla
ma jirragunax bhalna 1-bnedmin. Alla ma jiskarta lil hadd, lanqgas lil dawk li jkunu kisru 1-ligi
tieghu. Alla lil Guzeppi jghidlu biex ma jkecc¢ihiex lil Marija, imma jilgaghha ghandu ghax
dak li tnissel fiha gej mill-Ispirtu s-Santu. Tassew li 1-holma ta’ Alla hija sabiha!

Din kelma li taghmlilna kuragg, ghax facli nsibu rwiehna fil-qaghda ta’ Marija, fis-sens li
f’ghajnejn in-nies nidhru li ma nkunux ghamilna ghazliet perfetti. Spiss jigri li konsegwenza
ta’ dawn l-ghazliet ahna stess nintremew jew hadd iehor jarmina. Ahna stess ma nahfruhiex
lilna nfusna u nhossuna skartati.

Ghax kien bniedem “gust”, Guzeppi kien ittentat li jimxi b’mod rigoruz mal-ligi. Imma -
gustizzja ta’ Alla hija differenti minn dik taghna l-bnedmin. F’mohhna l-gustizzja hija
retributtiva — wiehed ipatti ghan-nuqqasijiet li jkun ghamel; imma f’Alla 1-gustizzja hija
mhabba, moghdrija, mahfra u mizerikordja. Kif jghid il-Papa Frangisku, “il-qalb tal-Missier
tmur ’l hinn mill-kuncett dejjaq li ahna ghandna tal-gustizzja ghaliex tifthilna orizzonti
wesghin tal-hniena” (3 ta’ Frar 2016). Ghalhekk naghmlu 1-qalb, ghax dan huwa li johlom
Alla ghalina, anki jekk fid-dghufija taghna oggettivament ghemilna jkun mistkerrah mil-ligi.
Kif tikteb Simone Weil, “li wiehed iqieghed il-ligi gabel il-persuna: dan huwa l-essenza ta’
daghwa kbira”.

Dan l-atteggjament ta’ Alla jghinna nikkoregu l-atteggjament taghna mal-proxxmu taghna li
jizbalja. Hafna drabi tigina hafifa li niggudikaw, nikkundannaw u niskartaw lil min johrog
barra mil-linja. Ahna ghandna bzonn noholmu I-holma ta’ Alla. Mhix haga hafifa, imma
possibbli. Lil min johrog barra mil-linja, nippruvaw insalvawh kif ghamel Guzeppi ma’
Marija.

Dawn l-esperjenzi nghaddu minnhom f’diversi kuntesti ta’ hajjitna — fil-hajja tal-familja, fir-
relazzjonijiet taghna ma’ xulxin, fuq ix-xoghol... Ikollna minnhom ukoll f’dan l-isptar li
huwa d-dar li toffrilna I-kura mehtiega. Jien konvint li jkun hemm sitwazzjonijiet fejn I-
equipe mediku ma jkunx jaf x’ser jagbad jaghmel quddiem persuna li tkun ged tilghabha mal-
mewt. Hafna drabi hajjitna tiddependi mid-decizjonijiet li jittiehdu fugna mit-tim mediku.



Ikun hemm sitwazzjonijiet tassew tqal, u nitlob lill-Mulej jaghtikom id-dehen biex taghmlu
ghazliet tajbin u possibbilment ma taqtghu qalbkom minn hadd. Huwa minnu li hemm limitu
fejn ix-xjenza ma ghandhiex twegiba; imma ha tkun in-natura li turina li tlifna 1-glieda. Ma
nc¢edux ghat-tentazzjoni li kellu Guzeppi li nimxu biss skont il-protokolli, imma naghmlu
hilitna kollha biex inharsu I-hajja umana. Il-persuna tigi gabel kull protokoll. Jien naf li dan
huwa 1-ethos tas-servizzi sanitarji f’pajjizna, u ta’ dan irrodd hajr lil Alla u lilkom.

Guzeppi kien jaf 1i t-tarbija ma kinitx tieghu u lil Marija seta’ qabbizha mill-bieb ’il barra,
imma ghazel 1i jissagrifika ruhu ghalihom. Nirrakkomandalkom biex quddiem il-hajja
dghajfa, ma Zzzommux lura milli taghmlu pass zejjed biex tharsuha. Hemm diversi modi kif il-
bniedem jista’ “jinghata” biex jaqdi 1-hajja. Wiehed jista’ jpoggi ghas-servizz tal-marid il-hin
tieghu, 1-gherf 1i jkun kiseb, il-hila, il-hlewwa fi mgibtu... Att nobbli ta’ generozita li nistghu
naghmlu ma’ marid huwa meta naghtu d-demm. Min jaghti d-demm huwa benefattur kbir tal-
umanita.

Ghalhekk nitheggu biex noholmu l-holma ta’ Alla. Fl-istorja ta’ Guzeppi, Alla ppermetta lil
anglu jintroducih fil-holma tieghu. Illum ukoll Alla jdahhalna fil-holm tieghu permezz ta’
angli ohra — imma angli li ma ghandhomx gwienah, imma huma l-irgiel u n-nisa li nhabbtu
wic¢¢na maghhom kuljum.



